
 

 

Catagóiriú 
 

Tá catagóiriú ríthábhachtach, toisc go laghdaíonn sé éilimh ar chuimhne agus 

tugann sé deis do dhaoine díriú ar ghnéithe tábhachtacha de rudaí agus 

neamhaird a dhéanamh ar mhionsonraí nach mbaineann le hábhar. Ligeann 

sé do dhaltaí teanga a fhoghlaim freisin. Go minic ní fhorbraíonn daltaí le 

huathachas an scil seo go nádúrtha agus caithfear í a mhúineadh go sainráite. 

Seo roinnt gníomhaíochtaí is féidir a dhéanamh sa bhaile chun cabhrú le 

daltaí catagóiriú a chleachtadh. 

 
Smaointe maidir le héadaí 

Cuir na stocaí go léir i gciseán amháin 

agus na t-léinte go léir i gciseán eile 

Sórtáil éadaí de réir datha 

Stocaí a chur ina bpéirí - cuir 

isteach roinnt oibre mínluaileacha 

trí na stocaí a chur ina bpéirí le 

pionna ar líne. 
 

Smaointe cistine 

Sceanra a shortáil 

Tupperware a shórtáil de réir méide 

Cannaí bia a shórtáil de réir cineáil 

nó méide Pasta a shortáil de réir 

crutha 

Rudaí is féidir leat a ithe vs rudaí nach 
féidir leat a ithe 

 

Bréagáin 

Lego a shórtáil de réir méide nó datha 

Ainmhithe a shórtáil in ainmhithe 

feirme nó in ainmhithe dufaire 

Bréagáin a shórtáil i mbréagáin atá 

crua agus bréagáin atá bog isteach in 

dhá chiseán níocháin 

Feithiclí vs neamhfheithiclí. 

 



 

 
 

Agus míreanna á roghnú agat le catagóiriú, déan machnamh ar na rudaí seo a 
leanas; 

 
 

 Sábháilteacht ar dtús! 

 Tosaigh amach go simplí - dhá chatagóir ar dtús. 

Nuair a bheidh máistreacht déanta ag an dalta air sin is féidir leat líon 

na gcatagóirí a mhéadú - m.sh. Lego a shórtáil i 3 nó 4 dath éagsúil. 

 Catagóiriú de réir dhá thréith m.sh. dath agus méid. 

 Catagóiriú de réir cuma - m.sh. dath, méid 

 Catagóiriú de réir uigeachta - m.sh. crua agus bog, garbh agus mín, 

tirim nó fliuch 

 Catagóiriú de réir feidhme - m.sh. rudaí a chaitheann tú, rudaí a 

itheann tú, rudaí a n-imríonn tú leo srl. 

 
Cluichí le himirt chun tacú le scileanna catagóirithe; 

 
 

 Úsáid íomhánna clóite; Faigh an ceann corr/an ceann nach 

mbaineann leis na cinn eile? - m.sh. eilifint, capall, muc agus carr. 

 Tóraíocht taisce - An féidir leat rud éigin atá glas a aimsiú srl. 

 Dúshlán Luas-sórtála - i gcoinne daoine eile nó uaineadóir. 


